
Каналан Сӧветӧн 
                                  2013 вося кӧч тӧлысь 26 лунӧ
1 статья. Пыртны "Коми Республикаса Оланподув Ёрд йылысь" Коми Республикаса Оланпасӧ (Коми Республикаса Медвылыс Сӧветлӧн индӧд-тшӧктӧмъяс, 1994, 11 №, 160 ст.; Коми Республикаса канму власьт органъяслӧн индӧд-тшӧктӧмъяс, 1999,  3 №, 1041 ст.; 2000, 9 №, 1359 ст.;  2002, 3 №, 1889 ст.; 2007, 8 №, 4938 ст.; 2009, 16 №, 263 ст.; 2010, 22 №,  516 ст.; 2011, 47 №, 1331 ст.; 2012, 70 № , 1801 ст.) татшӧм вежсьӧмъяс: 
1. 2 статьяын:

1) 1 юкӧнын "Россия Федерацияса Оланподулӧн," кывъяс бӧрын содтыны "федеральнӧй оланподув оланпасъясӧн,"кывъяс;

2) 2 юкӧн гижны тадзи:

"2. Коми Республикаса Оланподув Ёрдлысь удж могмӧдӧмыс урчитсьӧ "Коми Республикаса Оланподув Ёрдлысь удж могмӧдӧм йылысь" Коми Республикаса Оланпасӧн, Коми Республикаса мукӧд оланпасӧн да нормативнӧй инӧда актӧн.”. 

2. 4 статьяса 1 юкӧнӧ содтыны татшӧм мӧд абзац:

"Коми Республикаса Оланподув Ёрдлӧн ёрдысь уджалӧ Коми Республикаса канму чинын."

3. 11 статьяса 3 юкӧнӧ содтыны татшӧм мӧд абзац:

"Коми Республикаса Оланподув Ёрдлӧн ёрдысь чӧжӧс йылысь, эмбур да эмбур сяма кывкутӧмъяс йылысь юӧр сетігӧн индӧ сылӧн киын, сылӧн гӧтырлӧн (верӧслӧн) да тыр арлыдтӧм челядьлӧн киын Россия Федерация мутас сайын вӧрзьӧдны позьтӧм эмбур йылысь, сьӧм источникъяс йылысь юӧр, мый тшӧт весьтӧ ньӧбӧма индӧм эмбурсӧ, Россия Федерация мутас сайын эмбур сяма аслас кывкутӧмъяс йылысь, а сідзжӧ аслас гӧтырлӧн (верӧслӧн) да тыр арлыдтӧм челядьлӧн татшӧм кывкутӧмъяс йылысь юӧр.”.

4. 13 статьяса 2 юкӧн гижны тадзи:

"2. Коми Республикаса Оланподув Ёрдлӧн ёрдысьлы асшӧрлун материальнӧя гарантируйтӧмсӧ, мый йитчӧ сылӧн уджысь мынтысьӧмкӧд, быдвося отпуск сетӧмкӧд, социальнӧя могмӧдӧмкӧд, олан жырйӧн могмӧдӧмкӧд, санаторно-курортнӧй да медицинскӧй могмӧдӧмкӧд, олӧм, дзоньвидзалун да эмбур канмусянь быть страхуйтӧмкӧд, урчитӧны "Коми Республикаса Оланподув Ёрдлысь удж могмӧдӧм йылысь" Коми Республикаса Оланпас серти.".
5. Содтыны татшӧм 131 статья:
131 статья. Коми Республикаса Оланподув Ёрдлӧн ёрдысьлы квалификационнӧй класс сетӧм
1. Коми Республикаса Оланподув Ёрдлӧн ёрдысьлы квалификационнӧй аттестация бӧрын сетӧны медвылыс, медводдза, мӧд, коймӧд квалификационнӧй классъяс.

2. Коми Республикаса Ёрдлӧн ёрдысьяслы квалификационнӧй классъяс, мый артыштӧма тайӧ статьяса 1 юкӧнӧн, сетӧ Коми Республикаса Оланподув Ёрдын ёрдысьяслӧн квалификационнӧй коллегия (водзӧ – Квалификационнӧй коллегия), кытчӧ пырӧны Коми Республикаса Оланподув Ёрдлӧн став ёрдысьыс.
Квалификационнӧй коллегияӧн решениеяс примитан пӧрадоксӧ урчитӧ Коми Республикаса Оланподув Ёрд.

Квалификационнӧй классъяссӧ ёрдысьяслы сетӧны сьӧрсьӧн-бӧрсьӧн да кадколастӧ кутчысьӧмӧн. Быд воддза классын уджалӧны нёль во.

3. Квалификационнӧй коллегия нуӧдӧ квалификационнӧй аттестациясӧ Коми Республикаса Оланподув Ёрдӧн Веськӧдлысьлӧн вӧзйӧм серти.

Квалификационнӧй аттестация нуӧдӧм йылысь вӧзйӧмсӧ  Коми Республикаса Оланподув Ёрдлӧн Веськӧдлысь мӧдӧдӧ Квалификационнӧй коллегияӧ выльӧн индӧм ёрдысьлӧн кӧкъямыс тӧлысся удж кольӧм бӧрын либӧ квалификационнӧй классын ёрдысьлӧн уджалан кад кольтӧдз кык тӧлысьысь оз сёрджык. 

4.  Квалификационнӧй аттестация нуӧдӧм йылысь Коми Республикаса Оланподув Ёрдӧн Веськӧдлысьлӧн вӧзйӧм дорӧ пуктӧны: 

1) справка, кытчӧ индӧма квалификационнӧй аттестация прӧйдитны индӧм ёрдысь йылысь юӧр да сылӧн удж йылысь юӧр, а ёрдысь серти, кодӧс чинӧ индӧма медводдзаысь, - сідзжӧ уджсикас серти сылӧн выльысь велӧдчӧм йылысь либӧ велӧдчӧмысь урчитӧм пӧрадок серти мездӧм йылысь юӧр;

2) характеристика, кӧні донъялӧма квалификационнӧй аттестация прӧйдитны индӧм ёрдысьлысь уджсикас серти уджсӧ, писькӧслунсӧ да мывкыдлунсӧ.

5. Ёрдысьяслы, кодъяслӧн эм квалификационнӧй классъяс, колӧ прӧйдитны квалификационнӧй аттестация лӧсялана квалификационнӧй классын уджалан кад кольӧм бӧрын.

Ёрдысьяс, кодъяслӧн эм медвылыс квалификационнӧй класс, квалификационнӧй аттестациясӧ оз прӧйдитны.

Выльӧн индӧм ёрдысьяслы колӧ прӧйдитны квалификационнӧй аттестация  ӧкмыс тӧлысьысь оз водзджык, но лӧсялана чинӧ найӧс индан лунсянь ӧти воысь оз сёрджык.

6. Ёрдысь вермӧ ачыс шыӧдчыны Квалификационнӧй коллегияӧ тайӧ статьяса 3 юкӧнӧн урчитӧм кадӧ квалификационнӧй аттестация нуӧдӧм йылысь шыӧдчӧмӧн. Шыӧдчӧм воӧм дырйи Квалификационнӧй коллегия корӧ Коми Республикаса Оланподув Ёрдлӧн Веськӧдлысьлысь колана документъяс. 

7. Квалификационнӧй коллегия донъялӧ ёрдысьлысь уджсикас серти тӧдӧмлунъяссӧ да ёрд делӧ нуӧдігӧн наӧн вӧдитчыны кужанлунсӧ, ёрд уджлысь бӧртасъяссӧ, ёрдысьлысь  писькӧслунсӧ да мывкыдлунсӧ да "Россия Федерацияын ёрдысьяслӧн статус йылысь"Россия Федерацияса Оланпасӧн да Ставроссияса ёрдысьяслӧн съездӧн вынсьӧдӧм ёрдысьяслӧн этика кодексӧн индӧм корӧмъяслы лӧсяланлунсӧ.

8. Квалификационнӧй аттестация бӧртасъяс серти Квалификационнӧй колления примитӧ татшӧм решениеясысь ӧтиӧс:

1) ӧчереднӧй квалификационнӧй класс ёрдысьлы сетӧм йылысь;

2) водзын сетлӧм квалификационнӧй классын ёрдысьӧс кольӧм йылысь.

9. Содтӧд юӧр корӧмын коланлун дырйи квалификационнӧй аттестациясӧ вуджӧдӧны мӧд заседание вылӧ.

10. Ёрдысьлы, кодӧс индӧма первойысь ёрдысьлӧн чинӧ да кодӧс абу мездӧма уджсикас серти выльысь велӧдчӧмысь, квалификационнӧй классӧ сетӧны сійӧс прӧйдитан бӧртасъяс серти.

Кор ёрдысьлы кольӧны водзын сетлӧм квалификационнӧй классӧ, сэки ёрдысьлысь выльысь квалификационнӧй аттестациясӧ нуӧдӧны Коми Республикаса Оланподув Ёрдлӧн Веськӧдлысьлӧн вӧзйӧм серти либӧ ёрдысьлӧн шыӧдчӧм кузя Квалификационнӧй коллегияӧн квалификационнӧй аттестация бӧртасъяс кузя решение примитӧм бӧрын ӧти воысь оз водзджык да  куим воысь оз сёрджык.

11. Тайӧ Оланпаслӧн 17 статьяса 1 юкӧнлӧн 5 – 7 пунктъясӧн артыштӧм подувъяс кузя ёрдысьлӧн уджмогъяс дугдӧм дырйи Квалификационнӧй коллегия примитӧ решение мездыны ёрдысьӧс квалификационнӧй классысь.

Тайӧ Оланпаслӧн 17 статьяса 1 юкӧнлӧн 4 пунктӧн артыштӧм подувъяс кузя ёрдысьлӧн уджмогъяс дугдӧм дырйи ёрдысь, кодлӧн уджмогъясыс дугдісны, воштӧ квалификационнӧй классӧ.".

6. 16 статьяса 1 юкӧнын:

1) 3 пункт гижны тадзи:
"3) Россия Федерацияса Президентӧс, Россия Федерацияса Федеральнӧй Собраниелӧн Каналан Думаӧ депутатӧс бӧрйигӧн, Россия Федерацияса субъектлӧн канму власьт оланпас пырысь (бӧрйӧм) органӧ, муниципальнӧй юкӧнса бӧрйӧм органӧ, а сідзжӧ муниципальнӧй юкӧнса юралысьӧ либӧ меставывса асвеськӧдлан бӧрйӧм чина мортӧ бӧрйысьӧмъясын кандидатӧн ёрдысьлӧн участвуйтӧм.";

2) 4 пункт киритны.
7. 17 статьяын:

1) 1 юкӧнын:

а) 2 пункт гижны тадзи:

"2) дзоньвидзалун серти либӧ мукӧд пыдди пуктана помка вӧсна ёрдысьлысь уджмогъяс збыльмӧдны вермытӧмлун;";

б) 4 пункт гижны тадзи:
"4) Россия Федерацияса гражданство помасьӧм, йӧзмуса гражданство босьтӧм либӧ оланін вылӧ позянлун либӧ мукӧд документ, мый эскӧдӧ инӧдсӧ Россия Федерацияса гражданинлысь йӧзмуса канму мутасын пыр олӧм вылӧ;";

в) содтыны  татшӧм 41 пункт:

"41) ёрдысьӧн, сылӧн гӧтырӧн (верӧсӧн) да тыр арлыдтӧм челядьӧн торкӧма кутӧдсӧ восьтыны да вӧдитчыны тшӧтъясӧн (чӧжӧсӧн), видзны кивывса сьӧм да донаторъяс Россия Федерация мутас сайса йӧзмуса банкъясын, кутны киын йӧзмуса сьӧм инструментъяс да (либӧ) вӧдитчыны наӧн;";
г) содтыны татшӧм  51 пункт:

"51) ёрдысьӧс бӧрйӧма Россия Федерацияса Президентӧн, Россия Федерацияса Федеральнӧй Собраниелӧн Каналан Думаӧ депутатӧн, Россия Федерацияса субъектлӧн канму власьт оланпас пырысь (бӧрйӧм) органӧ депутатӧн, муниципальнӧй юкӧнса бӧрйӧм органӧ депутатӧн, а сідзжӧ муниципальнӧй юкӧнса юралысьӧн либӧ меставывса асвеськӧдлан бӧрйӧм чина мортӧн;";
д) 7 пункт гижны тадзи:

"7) дисциплинарнӧй мыж вӧчӧм, мӧд ногӧн служебнӧй могъяс збыльмӧдігӧн либӧ абу служебнӧй удж дырйи сэтшӧм мыжа вӧчӧмтор (вӧчтӧмтор), мый вӧсна торкӧма тайӧ Оланпаслысь положениеяс да (либӧ) Ставроссияса ёрдысьяслӧн съездӧн вынсьӧдӧм ёрдысьяслӧн этика кодекс, мый серти увтыртӧма ёрд власьтлысь пыдди пуктӧмсӧ да воштӧма ёрдысьлысь нималӧмсӧ, мый вайӧдӧ примитны Коми Республикаса Оланподув Ёрдӧн дисциплинарнӧй мыждӧм йылысь решение;";

е) содтыны татшӧм 81 пункт:

"81) кор ёрдысь лоӧ матысса рӧдвужӧн либӧ ас йӧз йитӧдын (верӧс (гӧтыр), мам-бать, челядь, аслас вокъяс да чойяс, пӧльяс, пӧчьяс, внукъяс, а сідзжӧ верӧслӧн либӧ гӧтырлӧн мам-бать, челядь, аслас вокъяс да чойяс) Коми Республикаса Оланподув Ёрдлӧн веськӧдлыськӧд либӧ веськӧдлысьӧс вежыськӧд;";

2) 2 юкӧнын "1 юкӧнса 5, 6, 7 пунктъясӧн" кывъяс вежны  "1 юкӧнса  41, 5, 6 пунктъясӧн" кывъясӧн;

3) 3 юкӧнын "1 юкӧнса 5, 6, 7 пунктъясӧн" кывъяс вежны  "1 юкӧнса  41, 5, 6 пунктъясӧн" кывъясӧн.

8. 18 статьяын:

1) 2 юкӧнын "1 юкӧнса 1, 2, 31, 8 пунктъясӧн" кывъяс вежны  "1 юкӧнса 1, 2, 31, 8, 81 пунктъясӧн" кывъясӧн;

2) 4 юкӧнса коймӧд абзацын "ёрдысьӧн удж, мый сетӧ инӧд чӧвтчыны уджысь да босьтны став сьӧм да кокньӧд сикассӧ, а сідзжӧ стаж" кывъяс киритны.

2 статья. Пыртны "Коми Республикаса Оланподув Ёрдлысь удж могмӧдӧм йылысь" Коми Республикаса Оланпасӧ (Красное знамя, 1995, тӧвшӧр тӧлысь 5 лун; Коми Республикаса канму власьт органъяслӧн индӧд-тшӧктӧмъяс, 2002, 4 №, 1925 ст.; 2004, 4 №, 3092 ст.; 2006, 
11 № , 4603 ст.) татшӧм вежсьӧмъяс:

1. Водзкывсӧ киритны.

2. 1 статьяын:

1) медводдза сёрникузяын "Оланподув Ёрд" кывъяс пыдди гижны "Коми Республикаса Оланподув Ёрд (водзӧ – Оланподув Ёрд либӧ Ёрд)" кывъяс;

2) мӧд сёрникузяын "ёрдысьяс" кыв бӧрын содтыны "Коми Республикаса Оланподув Ёрдлӧн (водзӧ – Оланподув Ёрдлӧн ёрдысьяс либӧ ёрдысьяс)" кывъяс.
3. 3 статьяын:

1) медводдза юкӧн киритны;

2) мӧд да коймӧд юкӧнъяс гижны тадзи:

"Оланподув Ёрдлӧн ёрдысьлы удждонӧ пырӧ чина оклад, квалификационнӧй классысь оклад, уна вося уджысь быдтӧлысся содтӧд сьӧм, торъя уджалан условиеясысь чина оклад дорӧ 50 прӧчент содтӧд сьӧм, юридическӧй наукаса кандидатлӧн учёнӧй степеня либӧ доцентлӧн учёнӧй нима ёрдысьлы чина окладысь 5 прӧчент мында быдтӧлысся содтӧд сьӧм, юридическӧй наукаса докторлӧн учёнӧй степеня либӧ профессорлӧн учёнӧй нима, "Россия Федерацияса нимӧдана юрист"почёт нима ёрдысьлӧн чина окладысь 10 прӧчент мында быдтӧлысся содтӧд сьӧм, квартался да вося уджысь кывкӧртӧдъяс серти сьӧма ошкӧм (премияяс).

  Оланподув Ёрдлӧн ёрдысьяслы чина окладъяслысь ыдждасӧ урчитӧны тайӧ Оланпас дорӧ содтӧд серти. Оланподув Ёрдлӧн ёрдысьяслы чина окладъяслысь ыдждасӧ содтӧны (индексируйтӧны) пӧрадок, ыджда серти да кадколастӧ, мый урчитӧма Коми Республикаса канму гражданскӧй служба чинъяс кузя сьӧм окладъяс содтӧм (индексируйтӧм) вылӧ.";

3) содтыны выль нёльӧд – сизимӧд татшӧм юкӧнъяс:

"Урчитны Оланподув Ёрдлӧн ёрдысьяслы квалификационнӧй классысь оклад ыдждаяс Оланподув Ёрдын ёрдысьяслӧн чина  окладъяс дорӧ прӧчентъясӧн:
коймӧд квалификационнӧй класс  25 прӧчент;

мӧд квалификационнӧй класс  27прӧчент;

медводдза квалификационнӧй класс  30 прӧчент;

медвылыс квалификационнӧй класс  40 прӧчент.
Урчитны Оланподув Ёрдлӧн ёрдысьяслы уна вося уджысь быдтӧлысся содтӧд сьӧм ыджда Оланподув Ёрдын ёрдысьяслӧн чина  окладъяс дорӧ прӧчентъясӧн:
 2 восянь 5 воӧдз  15 прӧчент;

5 восянь 10 воӧдз  25 прӧчент;

10 восянь 15 воӧдз  30 прӧчент;

15 восянь 20 воӧдз  40 прӧчент;

 20 воысь унджык  50 прӧчент.

Уна вося уджысь быдтӧлысся содтӧд сьӧм да сьӧма ошкӧм (премияяс) индӧ Оланподув Ёрд Оланподув Ёрдӧн вынсьӧдӧм пӧрадок да условиеяс серти.
Оланподув Ёрдлӧн ёрдысьяслы уджысь мынтысян фонд урчитӧм мында серти вермас сетсьыны материальнӧй отсӧг Оланподув Ёрдӧн вынсьӧдӧм пӧрадок да условиеяс серти.";

4) квайтӧд юкӧнсӧ киритны.

4. содтыны татшӧм 31 статья:

"31. статья Оланподув Ёрдлӧн ёрдысьяслы чина окладъяс мынтӧм вылӧ сетӧм сьӧмысь вывті уджысь мынтысян фонд лӧсьӧдігӧн артыштӧны сійӧс мынтӧм вылӧ татшӧм сьӧм (во серти артыштӧмӧн):

1) квалификационнӧй классысь оклад – 3 чина оклад мында;

2) уна вося уджысь быдтӧлысся содтӧд сьӧм – 6 чина оклад мында;

3) торъя уджалан условиеясысь содтӧд сьӧм – 6 чина оклад мында;

4) сьӧма ошкӧм (премияяс) – 7,5 чина оклад мында;

5) мукӧд сьӧм, мый артыштӧма федеральнӧй оланпасъясӧн да мукӧд нормативнӧй инӧда актӧн,  – 1,2 чина оклад мында.

Оланподув Ёрдлӧн ёрдысьяслы уджысь мынтысян фонд лӧсьӧдсьӧ сідзжӧ районнӧй коэффициент, Ылі Войвыв да сыкӧд ӧткодялӧм районъясын уджалан стажысь удждон дорӧ содтӧд прӧчентъяс мынтӧм вылӧ сьӧм тшӧт весьтӧ.

Оланподув Ёрдлӧн веськӧдлысь вермӧ выльысь юклыны Оланподув Ёрдлӧн ёрдысьяслы уджысь мынтысян фондысь сьӧмсӧ тайӧ статьяӧн артыштӧм мынтысьӧмъяс костын.".

5. 6 статьяса медводдза юкӧнын "федеральнӧй ёрдысьяслӧн ёрдысьясӧн " кывъяс вежны "Коми Республикаса Юралысьӧн" кывъясӧн.

6. 7 статья гижны тадзи:

"7 статья. Оланподув Ёрдлӧн ёрдысь, кодлы колӧны олан жыръяс Коми Республикаса канму оланін фондысь, кутшӧмъяс сетсьӧны социальнӧй кӧртым сёрнитчӧмъяс кузя, могмӧдсьӧ Коми Республикаса канму оланін фондлӧн олан жырйӧн 20 квадратнӧй метр мында содтӧд олан жыр вылӧ ёрдысьлысь инӧдсӧ лыд вылӧ босьтӧмӧн либӧ торъя комнатаӧн пӧрадок да условиеяс серти, мый артыштӧма "Социальнӧй кӧртым сёрнитчӧмъяс серти Коми Республикаса канму оланін фондысь олан жыръяс босьтӧм вылӧ инӧда гражданалӧн категорияяс да социальнӧй кӧртым сёрнитчӧмъяс серти индӧм олан жыръяс налы сетан пӧрадок йылысь" Коми Республикаса Оланпасӧн.
 Социальнӧй кӧртым сёрнитчӧмъяс серти сетан Коми Республикаса канму оланін фондлӧн олан жыръясын нуждайтчысьясӧн Оланподув Ёрдлӧн ёрдысьясӧс учёт вылӧ примитӧ Коми Республикаса Юралысьӧн уполномочитӧм Коми Республикаса олӧмӧ пӧртысь власьт орган.".
7. Содтыны татшӧм 71 статья:
"71 статья.  Оланподув Ёрдлӧн ёрдысь, кодлӧн абу Сыктывкарын олан жыр, могмӧдсьӧ Оланподув Ёрдлӧн ёрдысьлысь уджмогъяс збыльмӧдан кад вылӧ служебнӧй олан жырйӧн служебнӧй олан жыр кӧртымалан сёрнитчӧм кузя пӧрадок серти, мый артыштӧма оланін йылысь оланпастэчасӧн.
Служебнӧй олан жырйын нуждайтчысьӧн учёт вылӧ сувтӧдӧм йылысь шыӧдчӧмсӧ сетӧ Оланподув Ёрдлӧн ёрдысь документъяс сетӧмӧн, мый артыштӧма "Коми Республикаса канму торъя оланін фондысь олан жыръяс сетӧм йылысь"Коми Республикаса Оланпаслӧн 3 статьяса 1 юкӧнӧн, Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧ.

Оланподув Ёдлӧн ёрдысьлы да сылӧн семьяӧ пырысьяслы быть колӧ мездыны наӧн займитӧм служебнӧй олан жырсӧ Оланподув Ёрдлӧн ёрдысьлысь уджмогъясысь дугӧдчан лунсянь ӧти тӧлысьысь оз сёрджык.

Служебнӧй олан жыр мездытӧм дырйи оланінысь вӧтлӧны оланін йылысь оланпастэчасӧн урчитӧм пӧрадок серти.".

8. 10 статьяын "федеральнӧй ёрдъяслӧн ёрдысьяслы урчитӧм пӧрадок серти" кывъяс вежны "Коми Республикаса Юралысьӧн урчитӧм пӧрадок, ыджда серти  да условиеяс вылын" кывъясӧн.

9. 12 статья киритны.

10. 13 статьяса коймӧд сёрникузясӧ киритны.

11. 14 статьяса медводдза юкӧнсӧ гижны тадзи: 

"Оланподув Ёрдӧс служебнӧй жыръясӧн да транспортӧн могмӧдӧ Коми Республикаса Юралысьӧн уполномочитӧм Коми Республикаса олӧмӧ пӧртысь власьт орган.". 
12. Оланпасӧ содтыны содтӧд тайӧ Оланпас дорӧ содтӧд серти.

3 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм бӧрын да инмӧ 2013 во кӧч тӧлысь 30 лунсянь артмӧм инӧд йитӧдъяслы. 
Квалификационнӧй классъяс, мыйяс сетӧма Коми Республикаса Оланподув Ёрдлӧн ёрдысьяслы тайӧ Оланпас вынсявтӧдз, кольӧны. Тайӧ оланпас вынсявтӧдз сетӧм квалификационнӧй класса ёрдысьлысь кадколастсӧ босьтӧны тӧд вылӧ ӧчереднӧй квалификационнӧй класс ёрдысьлы сетігӧн.

Коми Республикаса Юралысьлы да Коми Республикаса Веськӧдлан котырлы примитны нормативнӧй инӧда актъяс, кутшӧмъяс серти збыльмӧдны тайӧ Оланпассӧ.

Коми Республикаса Юралысь




       В.М. Гайзер

Сыктывкар

2013 вося кӧч тӧлысь 27 лун

72-РЗ №

"Коми Республикаса 

Оланподув Ёрд йылысь"да 

"Коми Республикаса Оланподув                 Ёрдлысь удж могмӧдӧм йылысь"

Коми Республикаса оланпасъясӧ вежсьӧмъяс пыртӧм йылысь" 

Коми Республикаса Оланпас дорӧ 

содтӧд
"Коми Республикаса Оланподув                 Ёрдлысь удж могмӧдӧм йылысь"

Коми Республикаса Оланпас дорӧ

содтӧд
Коми Республикаса Оланподув Ёрдын ёрдысьяслӧн чина оклад

ЫДЖДАЯС 

	Чин ним
	Чина оклад ыджда 
 (шайт)

	Коми Республикалӧн Оланподув Ёрдса Веськӧдлысь
	
27282,0

	Коми Республикалӧн Оланподув Ёрдса Веськӧдлысьӧс вежысь
	
25676,0

	Коми Республикалӧн Оланподув Ёрдса ёрдысь
	
24714,0

Вуджӧдіс Кузнецова Н.А., 13 829  пас 

